Illusie

Daar kom 'n dag, jy moet net wag

en niks wat die koms daarvan keer.

Bring dit trane of lag en 'n swaaiende vlag

sal net die tyd ons kan leer.

So gou-gou as nou sal die dae ontvou

want tyd tik verbete verby.

Bring dit vreugde of rou, dit gaan net om jou

sal ons saam met jou jubel of ly?

Hoe sal dit val, dit vra jy al,

as die lot gewerp word oor jou?

Mens wonder veral maar weet net dit sal

en kan maar net hoop en vertrou.

Jy lewe so hoog met 'n sierlike boog

En dink jy's beskut en verskans

Jy verloor uit die oog dat fonteine  verdroog

En speel so op die rand van die krans.

